
ABSTRAK

Saya merupakan seorang guru Matematik di kelas 5PKB Sukses, Program Pendidikan Khas Integrasi (PPKI) Masalah Pembelajaran, SK Bukit Beruntung. Murid berkeperluan pendidikan khas (MBPK) di dalam kelas ini terdiri daripada 11 orang. Pada minggu pertama sesi persekolahan, MBPK menduduki ujian diagnostik yang bertujuan untuk mengenal pasti kemahiran Matematik yang masih belum dikuasai bagi membolehkan guru mata pelajaran merancang strategi dan intervensi yang sesuai. Berdasarkan ujian diagnostik yang telah dilaksanakan, didapati bahawa 8 orang MBPK kefungsian rendah masih belum memahami dan menguasai konsep operasi asas Matematik. Kegagalan MBPK memahami dan menguasai konsep operasi asas Matematik adalah kerana :
i) Beranggapan mata pelajaran Matematik sukar dan membosankan.
ii) Kurang menumpukan perhatian semasa sesi PdPc.
iii) Kurang bahan bantu mengajar (BBM) untuk empat operasi asas Matematik di pasaran yang sesuai dengan MBPK kefungsian rendah.
Di samping itu, beberapa refleksi terhadap penambahbaikan strategi PdPc turut dikenalpasti iaitu:
i) Kurang menggunakan BBM yang dapat menarik minat belajar.
ii) Kurang mempraktikkan strategi PdPc berkonsepkan ansur maju dan didik hibur.
iii) Kurang mempraktikkan strategi PdPc konstruktivisme dengan mengetengahkan elemen main peranan.
iv) Kurang menggunakan elemen visual dalam menerangkan konsep asas Matematik.
Berdasarkan daripada masalah tersebut, MBPK kefungsian rendah di kelas 5PKB Sukses akan terus ketinggalan dalam memahami dan menguasai konsep asas operasi Matematik jika tiada tindakan intervensi diambil. Oleh yang demikian, sebuah BBM dikenali sebagaI Inovasi Kit Operasi Asas Matematik (I-KOAM) dicipta yang diinovasikan daripada permainan tradisional congkak. Melalui I-KOAM, empat operasi asas Matematik dalam lingkungan 100 dapat diaplikasikan untuk mengajar konsep asas.

 
Kata kunci: I-KOAM, pendidikan khas, konsep operasi asas Matematik.














1.PENDAHULUAN
Menurut Norly Jamil (2015), kanak-kanak mempelajari matematik melalui pengalaman yang mereka dapat ketika di dalam bilik darjah mahupun di luar bilik darjah. Oleh itu, peranan guru amat penting dalam mendidik kanak-kanak dalam memahami konsep matematik dengan betul. Pendidik perlu memahami konsep matematik terlebih dahulu sebelum memulakan pembelajaran agar kanak-kanak dapat belajar dan memahami konsep matematik. Menurut Siong Peng et al. (2012) menyatakan pengaruh tunjuk ajar cara guru yang menekankan prosedur telah mempengaruhi kana-kanak mengira tanpa mengetahui makna di sebalik pengiraan tersebut. Namun begitu, pendekatan konstruktivisme percaya bahawa kanak-kanak dibangunkan secara pembinaan bukannya menerusi algoritma.
Proses PdPC akan lebih berkesan dengan penggunaan alat bantu mengajar (ABM) yang sesuai dan menarik bagi memenuhi keperluan setiap murid yang mempunyai tahap penguasaan yang berbeza-beza. Menurut Jean Piaget, faktor-faktor yang mempengaruhi proses perkembangan pemikiran individu ialah pengalaman sosial, interaksi individu dengan persekitaran, kematangan biologi dan keseimbangan. Oleh yang demikian, peringkat kognitif kanak-kanak diusia 7 hingga 12 tahun ini lebih menekankan operasi konkrit yang mana mereka memerlukan bahan maujud sebagai medium pembelajaran.  
Rentetan itu, satu alat yang dinamakan Inovasi Kit Operasi Asas Matematik (I-KOAM) yang memenuhi ciri-ciri teori pembelajaran tersebut telah direka. Rekaan I-KOAM diinspirasikan daripada permainan tradisional congkak namun mekanismenya agak berbeza dengan congkak. I-KOAM telah direka bagi memenuhi keperluan PdPC Matematik murid-murid berkeperluan khas dan juga guru Matematik. Guru hanya perlu menggunakan satu bahan bantu mengajar sahaja untuk mengajar konsep operasi asas Matematik kepada murid-murid. Selain untuk mengajar konsep asas Matematik, I-KOAM juga merupakan bahan bantu mengajar yang dapat merangsang psikomotor halus melalui ulangan genggaman guli, merangsang deria visual melalui suis bercahaya merah yang terdapat pada bahagiannya dan merangsang deria auditori melalui bunyi sensor yang dikeluarkan apabila setiap kali terdapat guli jatuh di dalamnya.
   
2.PERNYATAAN MASALAH
Menurut Norsyaidah dan Mohd Uzi (2018), kaedah pengajaran dan pembelajaran yang lebih berpusatkan guru dan bergantung penuh kepada buku teks adalah antara faktor yang dikenalpasti menyebabkan MBPK menjadi cepat bosan dan hilang minat dalam mata pelajaran matematik. Mereka turut menyatakan bahawa masih terdapat guru yang menggunakan kaedah tradisional dalam sesi pembelajaran dan pemudahcaraan (PdPC) tanpa mengambil kira sama ada kanak-kanak faham atau sebaliknya tentang pengajaran yang disampaikan.
Menurut Lajiwin (2015), tinjauan awal telah dilakukan di beberapa buah kelas di sekolah rendah berkaitan kaedah pembelajaran dan pemudahcaraan (PdPC) matematik dalam kalangan kanak-kanak dan mendapati bahawa PdPC adalah berpusatkan guru. Guru juga sangat gemar menggunakan lembaran kerja dalam sesi pembelajaran. Guru didapati memberikan contoh dan penerangan di dalam kelas dan kemudian murid melaksanakan aktiviti lembaran kerja (Ismail, 2019). Pada akhir PdPC, guru akan mengutip lembaran kerja dan membuat penilaian secara umum. Walau bagaimanapun, menurut Atherton (2013), setiap kanak-kanak berupaya memahami matematik dengan baik apabila aktiviti dan kaedah yang digunakan menarik perhatian mereka. Menurut Indah dan Abdul Halim (2020), penggunaan lembaran kerja adalah kurang sesuai dan kurang praktikal digunakan kerana ia tidak menarik serta membosankan apabila digunakan dengan kerap.
Pernyataan ini menunjukkan bahawa kebanyakan MBPK masih tidak menguasai Matematik dengan baik kerana menggunakan kaedah yang tidak menarik perhatian dan minat MBPK. Sebelum I-KOAM direka dan digunakan dalam PdPC Matematik di kelas Matematik Program Pendidikan Khas Integrasi (PPKI), pemerhatian secara umum berdasarkan kajian-kajian lepas mendapati bahawa tiada inovasi bahan bantu mengajar (BBM) untuk MBPK kefungsian rendah yang mempunyai empat operasi asas Matematik dalam satu BBM. Tambahan pula, BBM yang dihasilkan juga tidak mengikut spesifikasi seperti yang terdapat dalam Dokumen Standard Kurikulum dan Pentaksiran (DSKP) Kurikulum Standard Sekolah Rendah Pendidikan Khas (KSRPK) Matematik. Tambahan pula, terdapat segelintir murid berkeperluan pendidikan khas tidak menumpukan perhatian semasa sesi PdPC dijalankan dan kelihatan tidak berminat untuk belajar Matematik sedangkan kumpulan ini mempunyai potensi yang agak besar untuk memenuhi keperluan Pendidikan Inklusif Separa dalam matapelajaran Matematik. Murid yang sama didapati sering tidak hadir ke sekolah lebih-lebih lagi jika pada hari tersebut terdapat jadual Matematik. Ada juga yang bermain-main pensel warna dan pemadam getah sewaktu guru sedang mengajar. Akibatnya, tahap penguasaan Matematik berada pada tahap yang kurang memuaskan terutamanya apabila melibatkan operasi asas bahagi. Hal ini sangat membimbangkan kerana murid-murid ini akan belajar topik baharu seiring dengan Rancangan Pengajaran Tahunan (RPT). Justeru, mereka wajar menguasai kemahiran operasi asas Matematik. Walaupun mereka ialah murid berkeperluan khas kategori masalah pembelajaran, mereka tidak boleh ketinggalan dalam menuntut ilmu demi masa depan mereka.

3.OBJEKTIF KAJIAN
3.1 	Objektif am
Mengkaji Inovasi Kit Operasi Asas Matematik (I-KOAM) meningkatkan kefahaman konsep operasi asas Matematik dalam kalangan MBPK masalah pembelajaran kefungsian rendah Tahun Lima di SK Bukit Beruntung.
3.2 [bookmark: _Hlk83752658]Objektif khusus

i. Mengkaji penggunaan I-KOAM dalam meningkatkan kefahaman konsep operasi asas       Matematik tambah, tolak, darab dan bahagi dalam kalangan murid berkeperluan pendidikan khas masalah pembelajaran Tahun Lima kefungsian rendah.

ii. Mengkaji perubahan tingkah laku introvert murid berkeperluan Pendidikan khas (Masalah Pembelajaran) Tahun Lima dalam PdPc Matematik selepas penggunaan I-KOAM.

4.PELAKSANAAN KAJIAN
4.1 	Kajian Literatur
Siti Farhana dan Mahaliza (2014) menyatakan bahawa bagi menggalakkan pembelajaran bermakna kepada kanak-kanak, pengajaran matematik perlu dimulakan dengan pengalaman belajar yang melibatkan objek sebenar. Selain itu, alat bantu mengajar memainkan peranan penting untuk menyampaikan konsep matematik dengan berkesan (Lim Chap Sam, 2003; Muhayanto, 2016). Kanak-kanak suka menjalankan aktiviti pembelajaran dengan menggunakan alat bantu mengajar. Kaedah praktik merupakan kaedah yang sesuai digunakan supaya menggalakkan kanak-kanak melibatkan diri secara aktif dalam permainan matematik. Semua konsep matematik harus diperkenalkan melalui contoh-contoh konkrit (Indah dan Abdul Halim, 2020).
Selain itu, menurut Majita Ahmad Sultan et al., (2016) dalam kajiannya mendapati bahawa pengenalan simbol matematik harus dikaitkan dengan contoh yang konkrit. Ini juga dibuktikan dalam kajian Anik Lestariningrum (2015) bahawa dengan menggunakan bahan konkrit seperti biji-bijian kepada kanak-kanak berusia 4 hingga 5 tahun dapat mengembangkan kemampuan berfikir kanak-kanak untuk memahami konsep asas matematik.
Sementara itu, dalam kajian Shin dan Bacotang (2019) yang mengkaji kesan kaedah mengajar terhadap pencapaian awal matematik dalam kalangan kanak-kanak prasekolah mendapati bahawa kaedah permainan memberi kesan pencapaian matematik kanak-kanak tadika paling tinggi. Kemudian, diikuti dengan lembaran kerja dan kaedah buku nombor. Ini disokong oleh kajian yang dijalankan oleh Nur Amira Sabri (2018) yang menyatakan bahawa pendekatan belajar melalui bermain dilakukan dengan menyusun aktiviti pembelajaran mengikut satu siri tindakan antara guru dan murid yang menekankan kepentingan pemahaman konsep dan kemahiran yang perlu dikuasai oleh murid. Setiap langkah pengajaran yang dilakukan dengan menitikberatkan penglibatan murid.
Menurut Nurul Amalina (2018), penggunaan BBM Pembaris Garis Nombor (PGN) amat berkesan dalam kalangan murid menguasai konsep operasi asas matematik iaitu tambah, tolak, darab dan bahagi. BBM ini dinamakan sebagai PGN kerana ciri-ciri fizikalnya seperti pembaris. PGN ini mempunyai nombor sifar sehingga seratus. Pemahaman kaedah garis nombor diterapkan melalui pergerakan kedudukan pin merah dan pin kuning. Struktur pembinaannya yang mempunyai laci untuk menyimpan pin-pin dan saiznya yang kecil memudahkan murid memegang dan membawanya ke sekolah. Pengujian hipotesis yang telah dibuat membuktikan bahawa terdapat peningkatan min skor pencapaian ujian pasca dalam kalangan murid prasekolah yang didedahkan dengan penggunaan PGN berbanding dengan murid yang tidak didedahkan dengan PGN.

4.2 	Reka Bentuk Kajian

[image: ]
Rajah 1: Pengkaji menggunakan kitaran PDCA (plan, do, check dan act) sebagai kerangka kajian.
(Sumber. The W.Edwards Deming Institute, 2015)

4.3 	Kumpulan Sasaran
Kumpulan sasaran kajian terdiri daripada 5 orang guru Pendidikan Khas (Masalah Pembelajaran) dan 11 orang murid berkeperluan pendidikan khas (MBPK) Masalah Pembelajaran Tahun 5 dengan kefungsian rendah. Hasil Ujian Pra yang dijalankan, didapati 8 MBPK lelaki dan 3 MBPK perempuan memenuhi kriteria yang diperlukan. Mereka ini terdiri daripada MBPK Masalah Pembelajaran Tahun 5 yang lemah dalam penguasaan konsep operasi asas matematik.
4.4 	Instrumen Kajian

i. Ujian Pra
ii. Ujian Pasca
iii. Borang soal selidik

4.5 	Pelaksanaan

Langkah 1: Plan (Rancang)
Ujian Pra yang mengandungi 15 soalan tentang operasi asas Matematik dijalankan ke atas 11 orang responden kajian sebelum I-KOAM digunakan dalam PdPC matematik. Dapatan daripada Ujian Pra akan dibuat perbandingan dengan dapatan Ujian Pasca untuk mencapai objektif 1 kajian.


Langkah 2: Do (Pelaksanaan)
I-KOAM digunakan sepenuhnya sebagai alat bantu mengajar (ABM) dalam sesi pengajaran dan pemudahcaraan (PdPC) dan sesi Pembelajaran di rumah (PdPR) offsite bagi matapelajaran Matematik Program Pendidikan Khas Integrasi (PPKI) Masalah Pembelajaran Tahun 5 di Sekolah Kebangsaan Bukit Beruntung bermula dari Julai 2022 sehingga Februari 2023 yang jumlah muridnya seramai 11 orang iaitu 8 lelaki dan 3 perempuan. 





Jadual 1: Carta Gant pelaksanaan kajian

	BULAN / PERKARA
	JULAI
2022
	OGOS
2022
	SEPT
2022
	OKT
2022
	NOV
2022
	JAN
2023
	FEB
2023

	Kenal pasti masalah dalam PdPC

	
/
	
	
	
	
	
	

	Mengumpul Maklumat
(Ujian Pra dan Soal Selidik)
	

/
	
	
	
	
	
	

	Merancang Tindakan Intervensi
	
/
	

	
	
	
	
	

	Menghasilkan Bahan Intervensi
	
/
	
/
	
	
	
	
	

	Melaksanakan Intervensi
	
	
/
	
/
	
/
	
/
	
/
	


	Penilaian 
(Ujian Pasca)
	


	
	
	
	
	

	
/

	Penambahbaikan
	
	
	
	
	
	

	
/



Langkah 3: Check (Semak)
Ujian Pasca dijalankan selepas I-KOAM diaplikasikan dalam PdPC matematik selama 6 bulan di kelas matematik PPKI. Murid yang menjadi responden kajian diberi 15 soalan yang sama seperti yang terkandung dalam Ujian Pra. Dapatan daripada Ujian Pasca akan dibuat perbandingan dengan dapatan Ujian Pra untuk mencapai objektif pertama kajian.


Langkah 4: Act (Tindakan)
Sebagai seorang guru matapelajaran Matematik di Program Pendidikan Khas Integrasi (PPKI) dan sebagai seorang pengkaji, didapati bahawa penggunaan I-KOAM sangat berkesan dalam meningkatkan penguasaan konsep operasi asas Matematik dalam kalangan murid-murid berkeperluan pendidikan khas kefungsian rendah. Penggunaan I-KOAM didapati amat menyeronokkan semasa sesi PdPC Matematik. Teknik pengajaran abad ke-21 (PAK21) dapat dipraktikkan dengan menggunakan I-KOAM. Selepas sesi set induksi, teknik PdPC berpusatkan guru digunakan dalam Langkah 1 iaitu dalam bentuk satu hala yang mana guru menunjukkan demonstrasi penggunaan I-KOAM dalam menjelaskan konsep operasi asas Matematik. Pada ketika ini, murid hanya mendengar dan melihat sahaja. Kemudian, teknik PdPC diperluas pada Langkah 2 dengan menggunakan kaedah berpusatkan murid.  Kaedah main peranan digunakan kepada lima orang murid dalam satu kumpulan. Setiap seorang mempunyai peranan yang berbeza dan akan saling bertukar kedudukan untuk menjawab soalan matematik yang berikutnya.
Contoh:			
Murid 1: Main peranan untuk membaca ayat matematik.
Murid 2: Main peranan untuk memasukkan guli.
Murid 3: Main peranan untuk mengira jumlah guli yang terkumpul.
Murid 4: Main peranan untuk menyemak jawapan dan menulis jawapan akhir. 

A) Operasi Tambah. (Dalam Lingkungan 100)
1. [bookmark: _Hlk60182361]Hidupkan suis Kumpulan 1 dan Kumpulan 2 sahaja. Suis pada Kumpulan lain tidak perlu dihidupkan. Contoh :
2. 







3. Ayat Matematik atau bentuk lazim operasi tambah dikemukakan. Contoh : 
7 + 4 =




4. Masukkan 7 biji guli dalam lubang A dan 4 biji guli dalam lubang B. Contoh:


	

5. Semak semula bilangan biji guli dalam setiap lubang yang dihidupkan suis LED.
6. Turunkan penakung.
7. Kira jumlah guli yang jatuh dan terkumpul di dalam bekas untuk mendapatkan jawapan.











B) Operasi Tolak (Dalam Lingkungan 100)
1.  Hidupkan suis LED Kumpulan 1 sahaja. Suis LED pada Kumpulan lain tidak diperlu dihidupkan. Contoh :








2. Ayat Matematik atau bentuk lazim operasi tolak dikemukakan. Contoh :15 - 8 =


3. 

	
4. Masukkan 15 biji guli dalam Kumpulan 1. Contoh :



	
5. Semak semula bilangan biji guli dalam Kumpulan 1.
6. Keluarkan 8 biji guli dan ketepikannya. Kemudian, turunkan penakung.
7. Kira jumlah guli yang jatuh dan terkumpul di dalam bekas untuk mendapatkan jawapan.



C) Operasi Darab (Dalam Lingkungan 100)
1. Perkenalkan kepada murid, nombor di sebelah kiri membawa maksud “BILANGAN KUMPULAN” manakala nombor di sebelah kanan membawa maksud “ISI DALAM KUMPULAN”. Contoh:

4 x 5 =




	

	Nombor sebelah kiri	Nombor sebelah kanan
              (BILANGAN KUMPULAN)	(ISI DALAM KUMPULAN)

2. Hidupkan suis LED BILANGAN KUMPULAN yang diperlukan berdasarkan ayat Matematik. Suis LED pada Kumpulan lain yang tidak perlu dihidupkan. Contoh: 









3. Masukkan ISI DALAM KUMPULAN yang dihidupkan suis LED sahaja dengan 5 biji guli setiap 1 lubang.
4. Semak semula bilangan biji guli setiap Kumpulan yang dihidupkan suis LED.
5. Turunkan penakung.
6. Kira jumlah guli yang jatuh dan terkumpul di dalam bekas untuk mendapatkan jawapan.




D) Operasi Bahagi (Dalam Lingkungan 100)
1. Perkenalkan kepada murid, nombor di sebelah kiri membawa maksud “BILANGAN PERLU DIBERI KEPADA…” manakala nombor di sebelah kanan membawa maksud “BILANGAN KUMPULAN”. Contoh:

32 ÷ 4 =






	
                           Nombor sebelah kiri                        Nombor sebelah kanan
      (BILANGAN PERLU DIBERI KEPADA..)                    (BILANGAN KUMPULAN)
2. Hidupkan suis LED yang mewakili BILANGAN KUMPULAN yang diperlukan berdasarkan ayat Matematik. Suis LED pada Kumpulan lain tidak perlu dihidupkan. Contoh:










	


3. Letakkan penahan (stopper) yang diperbuat daripada bekas minuman plastik ke dalam kumpulan yang dihidupkan suis LED sahaja. Penahan yang tidak berpenutup diletakkan ke dalam Kumpulan 1 manakala penahan yang berpenutup diletakkan ke dalam Kumpulan lain.
4. Kemudian, masukkan BILANGAN PERLU DIBERI KEPADA… dengan membahagi guli secara satu persatu ke dalam setiap Kumpulan yang dihidupkan suis LED sahaja sehingga habis 32 biji guli. Pastikan bilangan guli disemak dahulu sebelum mula membahagi.
5. Kira jumlah guli yang terkumpul di dalam 1 bekas untuk mendapatkan jawapan. Jumlah guli yang terkumpul dalam 1 lubang ini mewakili bilangan guli yang seorang dapat.

Setelah memahami konsep asas operasi matematik menggunakan I-KOAM, murid mencari jawapan dengan cara menggambar semula kumpulan dan ahli. Contoh latihan menggambar semula I-KOAM untuk operasi bahagi:

Ayat matematik : 9÷3 = __________
[image: Description: Clipart cupcake outline][image: Description: Clipart cupcake outline][image: Description: Clipart cupcake outline][image: Description: Clipart cupcake outline][image: Description: Clipart cupcake outline][image: Description: Clipart cupcake outline][image: Description: Clipart cupcake outline][image: Description: Clipart cupcake outline][image: Description: Clipart cupcake outline]




[image: Description: Clipart cupcake outline][image: Description: Clipart cupcake outline][image: Description: Clipart cupcake outline]
[image: Description: Clipart cupcake outline][image: Description: Clipart cupcake outline][image: Description: Clipart cupcake outline]
[image: Description: Clipart cupcake outline][image: Description: Clipart cupcake outline][image: Description: Clipart cupcake outline]




Penjelasan:
Murid menggambar semula kumpulan dan ahli. Berdasarkan ayat matematik, terdapat 9 ahli dan 3 kumpulan. Setiap ahli dibahagi sama banyak ke dalam 3 kumpulan.  Untuk mendapatkan jawapan akhir operasi bahagi, murid mengira kesemua ahli yang terkumpul dalam satu kumpulan sahaja iaitu 3.
Selain itu, teknik PdPC berpusatkan bahan juga dipraktikkan dengan menggunakan I-KOAM. Contohnya semasa guru matapelajaran tidak hadir ke sekolah dan kelas relief bagi matapelajaran matematik berlangsung, guru relief hanya perlu memantau murid di kelas tersebut menggunakan I-KOAM. Melalui pembelajaran kendiri, murid belajar di bawah pengawasan yang minimum daripada guru reilef dan tanpa bimbingan guru matapelajaran. Murid mencipta ayat matematik dan mencari jalan penyelesaian sendiri. Seterusnya,murid akan menyerahkan jawapan kepada guru matapelajaran untuk diperiksa sebaik sahaja guru tersebut ada di sekolah pada hari berikutnya.
Selain untuk mengajar konsep asas Matematik, I-KOAM juga merupakan bahan bantu mengajar yang dapat merangsang psikomotor halus murid berkeperluan khas melalui ulangan genggaman guli, merangsang deria visual melalui suis LED bercahaya merah dan merangsang deria auditori melalui bunyi sensor yang dikeluarkan apabila setiap kali terdapat guli jatuh di dalamnya.

5.DAPATAN KAJIAN
Jadual 2: Dapatan Ujian Pra


	Nombor Soalan
	Operasi Matematik
	Bilangan Responden Dengan Jawapan Betul / 11

	1
	Tambah
	2 

	2
	Tolak
	1 

	3
	Darab
	0 

	4
	Bahagi
	0 

	5
	Tambah
	1 

	6
	Tolak
	1 

	7
	Darab
	2 

	8
	Bahagi
	0 

	9
	Tambah
	2 

	10
	Tolak
	1 

	11
	Darab
	0 

	12
	Bahagi
	0 

	13
	Tambah
	1 

	14
	Tolak
	0 

	15
	Darab
	0 




Jadual 3: Analisis Ujian Pra


	Bilangan jawapan betul
	Tahap Penguasaan
	Skala
	Bilangan
	min

	12 hingga 15
	Menguasai
	Cemerlang
	-
	-

	9 hingga 11
	
	Baik
	-
	-

	6 hingga 8
	
	Memuaskan
	-
	-

	3 hingga 5
	
	Lulus
	-
	-

	0 hingga 2
	Belum Menguasai
	Gagal
	11
	




Jadual 2 menunjukkan dapatan ujian pra dan Jadual 3 pula menunjukkan analisis ujian pra. Berdasarkan analisis ujian pra, didapati bahawa kesemua MBPK di kelas Tahun Lima masih belum menguasai keempat-empat operasi asas Matematik iaitu tambah, tolak, darab dan bahagi. Faktor ini disebabkan oleh MBPK tidak memahami konsep operasi asas Matematik yang diajar oleh guru semasa PdPc Matematik.



Jadual 4: Dapatan Ujian Pasca


	Nombor Soalan
	Operasi Matematik
	Bilangan Responden Dengan Jawapan Betul / 11

	1
	Tambah
	11

	2
	Tolak
	11

	3
	Darab
	11

	4
	Bahagi
	11

	5
	Tambah
	11

	6
	Tolak
	11

	7
	Darab
	10

	8
	Bahagi
	11

	9
	Tambah
	11

	10
	Tolak
	11

	11
	Darab
	9

	12
	Bahagi
	11

	13
	Tambah
	11

	14
	Tolak
	10

	15
	Darab
	11
















Jadual 5: 


Jadual 5: Analisis Ujian Pasca

	Bilangan jawapan betul
	Tahap
Penguasaan
	Skala
	Bilangan
	min

	12 hingga 15
	Menguasai
	Cemerlang
	11
	

	9 hingga 11
	
	Baik
	
	

	6 hingga 8
	
	Memuaskan
	-
	-

	3 hingga 5
	
	Lulus
	-
	-

	0 hingga 2
	Belum Menguasai
	Gagal
	-
	-

	

[bookmark: _Hlk148888581]Jadual 4 menunjukkan dapatan ujian pasca dan Jadual 5 pula menunjukkan analisis ujian pasca. Berdasarkan analisis ujian pasca, didapati bahawa kesemua MBPK di kelas Tahun Lima menguasai keempat-empat operasi asas Matematik iaitu tambah, tolak, darab dan bahagi. Hal ini kerana, MBPK telah melalui intervensi selama lima minggu menggunakan I-KOAM dalam PdPc Matematik.














Jadual 6: Analisis Ujian Pra dan Ujian Pasca

	
	

	
	
	

		t-Test: Two-Sample Assuming Equal Variances
	
	

	
	
	

	 
	Pra
	Pasca

	Mean
	0.266667
	3.333333

	Variance
	0.209524
	0.238095

	Observations
	15
	15

	Pooled Variance
	0.22381
	

	Hypothesized Mean Difference
	0
	

	df
	28
	

	t Stat
	-17.7524
	

	P(T<=t) one-tail
	4.51E-17
	

	t Critical one-tail
	1.701131
	

	P(T<=t) two-tail
	9.02E-17
	

	t Critical two-tail
	2.048407
	 

	
	
	



	
	



Dapatan analisis Ujian-t mendapati min Ujian Pasca (3.33) lebih tinggi daripada min Ujian Pra (0.26). Perbezaan min ini menunjukkan bahawa penguasaan responden dalam operasi Matematik meningkat selepas penggunaan I-KOAM. Nilai signifikan (p) yang diperoleh ialah p=17. Hal ini bermakna aras signifikan lebih besar daripada 0.05. Ini menunjukkan terdapat perbezaan yang signifikan antara pencapaian responden dalam Ujian Pra dan Ujian Pasca. Oleh itu, hipotesis H0, iaitu tidak terdapat perbezaan yang signifikan terhadap peningkatan responden menguasai konsep operasi asas Matematik dalam Ujian Pra dan Ujian Pasca adalah ditolak. Maka, I-KOAM dapat meningkatkan kefahaman MBPK kefungsian rendah terhadap konsep operasi asas Matematik iaitu tambah, tolak, darab dan bahagi.

Tinjauan Kaji Selidik
Jadual 7: Analisis tinjauan awal
	Jenis Tingkah Laku Introvert
	Skala

	
	Sangat Tidak Setuju
	Tidak Setuju
	Tidak Pasti
	Setuju
	Sangat Setuju
	min
	sp

	 
	1
	2
	3
	4
	5
	 
	 

	A. Kerap tidak hadir.
	-
	-
	-
	1
	4
	4.00
	 0.48

	B. Kurang tumpuan.
	-
	-
	-
	1
	4
	4.00
	 0.37

	C. Kurang keyakinan dan   
    enggan berdikari.
	-
	-
	1
	4
	1
	3.00
	0.57

	D. Kurang interaksi dan   
    sosial.
	-
	-
	-
	2
	3
	4.00
	0.49

	E.Kurang minat 
   matapelajaran    
   Matematik.
	-
	-
	-
	1
	4
	4.00
	0.37


                                                                                                                                            





Jadual 8: Analisis tinjauan akhir.
	Jenis Tingkah Laku Introvert
	Skala

	
	Sangat Tidak Setuju
	Tidak Setuju
	Tidak Pasti
	Setuju
	Sangat Setuju
	min
	sp

	 
	1
	2
	3
	4
	5
	 
	 

	A. Kerap tidak hadir.
	4
	1
	-
	-
	-
	1.00
	 0.38

	B. Kurang tumpuan.
	4
	1
	-
	-
	-
	1.00
	 0.38

	C. Kurang keyakinan dan   
    enggan berdikari.
	4
	1
	-
	-
	-
	1.00
	 0.38

	D. Kurang interaksi dan   
    sosial.
	4
	1
	1
	-
	-
	1.00
	 0.79

	E. Kurang minat 
   matapelajaran    
   Matematik.
	5
	-
	-
	-
	-
	1.00
	 0.38


                                                                                                                                                


Jadual 9: Analisis Tinjauan Awal dan Akhir Kaji Selidik Terhadap Perubahan Tingkah Laku


	 
	Awal
	Akhir

	Mean
	3.8
	1

	Variance
	0.2
	0

	Observations
	5
	5

	Pooled Variance
	0.1
	

	Hypothesized Mean Difference
	0
	

	df
	8
	

	t Stat
	14
	

	P(T<=t) one-tail
	3.28546E-07
	

	t Critical one-tail
	1.859548038
	

	P(T<=t) two-tail
	6.57092E-07
	

	t Critical two-tail
	2.306004135
	 



Dapatan analisis Ujian-t mendapati bahawa min Tinjauan Awal Kaji Selidik (3.8) lebih tinggi daripada min Tinjauan Akhir Kaji Selidik (1.00). Perbezaan min ini menunjukkan bahawa berlaku perubahan tingkah laku introvert dalam kalangan responden. Nilai signifikan (p) yang diperoleh ialah p=3.28. Hal ini bermakna aras signifikan lebih besar daripada 0.05. Ini menunjukkan terdapat perbezaan yang signifikan dalam Tinjauan Awal Kaji Selidik dan Tinjauan Akhir Kaji Selidik. Oleh itu, hipotesis H1, iaitu tidak terdapat perbezaan yang signifikan terhadap perubahan tingkah laku introvert responden dalam tinjauan awal dan tinjauan akhir kaji selidik adalah ditolak.

6.PERBINCANGAN
Berdasarkan Ujian Pra dan Ujian Post, MBPK didapati sangat seronok apabila guru menunjukkan alat I-KOAM kepada mereka. Mereka sangat teruja dan berebut-rebut untuk mencuba alat inovasi tersebut semasa PdPC berlangsung. ABM yang baik seperti alat I-KOAM adalah sangat penting dalam menarik minat MBPK untuk belajar Matematik. Apabila MBPK berasa bosan semasa PdPC dijalankan, hal ini secara tidak langsung akan mengakibatkan MBPK keciciran dalam pembelajaran dan memberi kesan terhadap pencapaian yang lemah dalam kemahiran operasi asas matematik.
	Selain itu, I-KOAM juga dapat membantu dan memudahkan MBPK memahami konsep operasi asas matematik yang diajar oleh guru. Berdasarkan kajian Majita Ahmad Sultan et al. (2016) guru perlu tahu untuk mengenal pasti alat bantu mengajar yang sesuai bagi menghindarkan MBPK daripada bosan dan tidak tertarik untuk menyertai PdPC yang dijalankan. Oleh itu, kaedah pengajaran dengan menggunakan alat bantu mengajar seperti I-KOAM ini dapat mempengaruhi kefahaman MBK tersebut.
	Dalam menarik minat dan perhatian MBPK, bahan maujud atau alat bantu mengajar adalah sangat penting dalam meningkatkan prestasi MBPK dalam pembelajaran operasi asas matematik. Keberkesanan I-KOAM dapat dibuktikan dengan tiga sampel kajian yang berjaya mendapat Tahap Penguasaan Cemerlang manakala satu sampel kajian berjaya mendapat Tahap Penguasaan Baik dalam Pentaksiran Berasaskan Bilik Darjah (PBD). Menurut Anik Lestariningrum (2015) apanila terdapat pelbagai operasi matematik dilakukan menggunakan alat inovasi ini, secara tidak langsung dapat meningkatkemahiran MBPK dalam segala aspek operasi asas Matematik. Melalui kajian ini, didapati bahawa penggunaan I-KOAM sangat berkesan dalam PdPC Matematik di kelas Program Pendidikan Khas Integrasi (PPKI) terutama dalam menjelaskan konsep kefahaman operasi asas Matematik dalam kalangan MBPK kefungsian rendah.

6.1 	I-KOAM dapat meningkatkan kefahaman konsep operasi asas Matematik MBPK 
kefungsian rendah
i. [bookmark: _Hlk148889985]MBPK kefungsian rendah lebih berminat dan seronok mempelajari Matematik.
ii. MBPK kefungsian rendah dapat menguasai konsep operasi asas matematik (tambah, tolak, darab dan bahagi)
iii. MBPK kefungsian rendah tidak lagi keliru terhadap konsep operasi asas Matematik.
iv. Penguasaan konsep operasi asas matematik dalam kalangan MBPK kefungsian rendah sangat            
memberangsangkan.
v. MBPK kefungsian rendah dapat membina keyakinan kendiri untuk menyelesaikan operasi asas Matematik di luar pengawasan guru (kelas relief).
6.2  	Keberkesanan I-KOAM dari segi perubahan tingkah laku MBPK kefungsian rendah
i. 	       Interaksi dan sosial: Murid dapat berinteraksi dan bersosial dengan baik di dalam kelas 
       ketika menggunakan I-KOAM bersama-sama dalam satu kumpulan kerana setiap murid 
       mempunyai peranan masing-masing dalam satu kumpulan.
ii. 	       Kolaborasi: MBPK berkolaborasi semasa sesi PdPC dengan cara murid saling main 
       peranan dan bekerjasama antara satu sama lain.
iii. 	       Kemahiran kritis: Murid mencipta soalan sendiri dalam kumpulan masing-masing kemudian 
       saling bertukar-tukar soalan dengan kumpulan yang lain.
iv.        Kreativiti: Penggunakan litar elektronik mudah dan sensor bunyi dapat merangsang audio,   
       visual dan kinestatik murid untuk menjadi teruja dan seronok terhadap isi pembelajaran         
       seterusnya kawalan kelas dapat diuruskan dengan baik.
v.        Nilai: Banyak nilai murni dapat dipupuk seperti kasih sayang, kerjasama, saling    
       menghormati dan berani. Kehadiran murid jika terdapat jadual matapelajaran Matematik  
       sangat cemerlang.

6.3 	Cadangan kajian lanjutan

i. Pengkaji berhasrat untuk memperluaskan I-KOAM di sekolah-sekolah atau tadika dan ditambahbaik medium dan pemasanganya ala permainan LEGO.
ii. Rentetan daripada situasi pandemik Covid19 yang melanda dunia, pengkaji turut berhasrat untuk menghasilkan aplikasi I-KOAM menggunakan telefon pintar agar ia dapat diakses di mana-mana dan pada bila-bila masa oleh murid berkeperluan khas.
iii. Dijadikan sebagai kajian penyelidik sarjana Mod A penyelidikan.






6.4 	Pencapaian

Inovasi Kit Operasi Asas Matematik (I-KOAM) telah mengungguli beberapa pencapaian di peringkat kebangsaan dan antarabangsa iaitu:
i. Johan Anugerah Guru Inovatif Peringkat Kebangsaan (2019) Kategori Individu Sekolah Rendah anjuran Kementerian Pendidikan Malaysia.
ii. Pingat emas dalam International Conference on Teaching and Learning (ICTL) 2020 anjuran Universiti Pendidikan Sultan Idris.
iii. Pingat emas dalam International Innovation (2021) Kategori Pedagogi Pendidikan anjuran Malaysia Technolgy Expo (MTE).
iv. Perkongsian menerusi webinar, seminar dan bengkel untuk guru-guru dan mahasiswa universiti di peringkat kebangsaan dan antarabangsa.
v. Peserta dalam Rancangan INNOVATHON anjuran Kementerian Ekonomi, Kementerian Sains, Teknologi dan Inovasi dengan kerjasama ASTRO pada tahun 2023.

